
Облыс әкімі 
Нұрлыбек Нәлібаев 
пен ҚР Денсаулық 
сақтау министрі Ажар 
Ғиният облыстық 
Ана мен бала 
орталығына барып, 
перзентхананың 
жұмысымен танысты. 
Орталықтың бас 
дәрігері министрге ана 
мен бала денсаулық 
сақтау бағытындағы 
негізгі атқарылған 
жұмыстарды 
тізбектеді.

Облыс әкімі ведомство 
басшысымен бірге денсаулық 
сақтау қызметкерлерін қолдау, 
ана мен бала өлімін барынша 
азайту және пациенттерді қажетті 
орынмен қамту мақсатында 
жаңа перинаталдық орталық 
құрылысын салу сынды ортақ 
мәселелермен пікірлесті. Аймақ 
басшысы ана мен бала өмірін 
сақтап қалуға қажетті барлық 
шараларды қабылдауға дайын 
екендігін және министрлікпен 
бірге кешенді жұмыстарды 
жалғастыруға ниетті.

350 төсектік перинаталдық 
орталықта Ажар Ғиният жаңа 

туған нәрестелер реанимациясы 
және қарқынды терапия бөлімінде 
жатқан балаларды бақылап, ерте 
босанған аналармен кездесті. 
Мұнда өте қиын жағдайдағы және 
аса назар аударуды талап ететін 
нәрестелер, салмағы 500 грамм 
және одан жоғары балалар түседі. 

Ана мен балаға көрсетілетін 
көмек сапасын жақсарту мақса
тында орталықтағы дәрігерлерді 
қосымша мамандыққа оқыту 
арқылы невролог, кардиолог, оф
тальмолог мамандары даярланды.

Денсаулық сақтау министрлігі 
құрсақішілік кезеңнен бастап 
балалардың денсаулығын 
нығайтуға бағытталған бірнеше 
бастаманы жүзеге асыруда.  
Қабылданып жатқан шаралар 
жүкті әйелдерді босануға дейінгі 
сапалы бақылаумен қамтуды 80%
ға дейін арттыруға ықпал ететін 
болады.

Айта кетейік, Қызылорда 
облысы республикада туу 
көрсеткіші бойынша алдыңғы 
орында.

МИНИСТР АНА МЕН БАЛА 
ОРТАЛЫҒЫНЫҢ ЖҰМЫСЫН КӨРДІ

АРДАҚТЫ АРДАГЕРЛЕР! ҚАДІРЛІ АҒА БУЫН ӨКІЛДЕРІ!
Сіздерді «1 қазан – Халықаралық қарттар күні» мерекесімен шын жүректен құттықтаймын.
Біз әрқашан «Үлкенге - құрмет, кішіден - ізет» деген аталы сөзді ұрпағының бойына сіңіріп өскен, қариясын 

қадірлеп, ардагерін ардақтаған текті елдің ұрпағымыз.Ардагерлер – еліміздің алтын қоры. Тәжірибесі мол 
аға буынның өмір жолы біз үшін аса құнды. Сондықтан xалқымыз ертеден-ақ үлкенге құрмет көрсетуді 
өсиет етіп, ұрпақтар арасындағы сабақтастыққа, үйлесімге ерекше  мән берген. «Ата қайратты болса, 
бала ғибратты болады» деген қанатты сөз бекер айтылмаса керек. Сіздер сабырлылық, қарапайымдылық 
қасиеттеріңізбен біздерді мейірімділік пен еңбексүйгіштікке, Отанға, отбасына деген адалдыққа және 
абыройлы болуға тәрбиелеп келесіздер.

Құрметті абзал ағалар, асыл аналар!
Қазіргі таңда зейнеткерлер мен ардагерлерге жан-жақты қолдау көрсету, үлкенді құрметтеу - мемлекет 

саясатының басым бағыттарының бірі. Себебі, Сіздердің әрбіріңіздің жүріп өткен жолдарыңыз, еткен 
еңбектеріңіз – ұрпақ үшін үлгі-өнеге. Ұлт болып ынтымақтасуды, отанды сүюді, бірлік пен бауырмалдық 
сынды құнды қасиеттерді біз Сіздерден үйрендік. Сол үшін де Сіздердің алдарыңызда басымызды иеміз. 
Мерекелеріңізбен тағы да шын жүректен құттықтай отырып, дендеріңізге саулық, отбасыларыңызға 
бақ-береке, ырыс-несібе тілеймін!

Құрметпен, Қызылорда каласының әкімі Асылбек Шәменов

ҚАДІРЛІ ҰСТАЗДАР! БІЛІМ САЛАСЫНЫҢ АРДАҚТЫ АРДАГЕРЛЕРІ!
Сіздерді кәсіби мерекелеріңіз – Мұғалімдер күнімен шын жүректен құттықтаймын!
Шәкірттерін білім нәрімен сусындатып, жақсы қасиеттерді бойына дарытатын ұстазға деген халқымыздың 

құрметі қашан да ерекше. Өйткені, қоғамның басты байлығы - адам болса, дана Абай сол «адамның адамшылығы 
жақсы ұстаздан» десе, ақын Мағжан Жұмабаев «Алты Алаштың баласы бас қосқан жерде төрдегі орын ұстаздыкі» 
деп мұғалімнің қадірін арттыра түседі. Осыдан-ақ ұстаздықтың – мәртебелі мамандық екенін ұғынуға болады. 
Себебі, ұстаз болашақ азаматтарды ғана емес, бүкіл болашақ қоғамды қалыптастыратын ардақты тұлға.

Қазіргі заманда білім деңгейі жоғары ұлт қана жаһандану талаптарына жауап бере алады. Сондықтан 
білім саласы - елдің ертеңін айқындайтын, оның бәсекелестік қабілетіне ықпал ететін аса маңызды сала. Осы 
ретте, ұстаздарымыз шәкірттеріне кенен ғылым мен кемел білімнің дәнін себуде. Соның ішінде, білім беру 
ісіне инновациялық технологияларды ендіріп, үнемі кәсіби шеберлік деңгейін көтеруде ізденіс жолында жүрген 
ұстаздарымыз жетерлік. Бірі республикалық, облыстық деңгейдегі кәсіби сайыстардан жүлделі орындардан 
көрінсе, енді бірінің шәкірттері түрлі байқау-жоба жарыстарынан жоғары көрсеткішке жетіп отыр. Мұнымен 
бірге шаһардағы мектеп ұжымдары әрдайым қоғамдық іс-шараларға да аянбай ат салысып, барлық салада 
белсенділік танытуда.

Ұлағатты ұстаздар!
Білім жүйесінің жаны да, жүрегі де, тірегі де - ұстаз. Сондықтан еліміздің келешегі сіздердің қолдарыңызда! 

Тәуелсіз мемлекетіміздің атын әлемге танытатын білімді де, талантты шәкірттеріңіз көбейе берсін!
Сүйікті қаламыздың өсіп-өркендеуіне қосып келе жатқан еңбектеріңіз үшін баршаңызға шексіз алғысымды 

білдіремін! Сіздерге зор денсаулық, жауапкершілік жүгі ауыр қастерлі ұстаздық қызметте табыс тілеймін!

Ізгі ниетпен, Қызылорда қаласының әкімі Асылбек Шәменов 

Қ ы з ы л о рд а  ө ң і р і н д е 
педагог қауымға көрсетілер 
сыйқұрмет жоғары. Жыл 
сайын шипажайларға жолдама 
беру, үздіктерге төсбелгі тағу, 
қаржылай сыйақы тағайындау 
өңірдегі мұғалімдердің мәртебесін 
арттырып келеді. Ал, биыл өңірде 
алғаш рет шәкірт тәрбиелеуде 
ұлттық ұстанымды биік қойып, 
ұстаздық қызметте табанды 
тер төккен 2 ардагер ұстазға 
Қызылорда облысының Құрметті 
азаматы атағы берілді.

Облыс әкімі Нұрлыбек 

Нәлібаев ұстаздарды төл 
мерекесімен құттықтап, аймақ 
дамуына қосқан үлестері 
үшін алғысын білдіріп, ыстық 
ықыласын арнады.

 Біз әрдайым Отанымыздың 
адал әрі абзал азаматтарын, 
ш ы н а й ы  п ат р и от т а р ы н 
т ә р б и е л е й т і н ,  Ә д і л е т т і 
Қазақстанның жаңа буынын 
білім бәйгесіне қосатын ұстаздар 
қауымын ерекше қадірлейміз.

Сәт сайын жаңарып, беталысы 
күнде өзгерген алмағайып 
дүниеде адамзат үшін ешқашан 
өзгермейтін құндылықтар бар. 

Ол – білім! Ол – еңбек! Бұл қос 
құндылықты да ұштастыра білген 
ұстаздардың қоғам алдындағы 
орны ерек, мәртебесі мерейлі!  

Мұғалімдерді әлеуметтік 
көтермелеу мәселесін назардан 
тыс қалдырмаймыз.

Ел Президенті халықаралық 
пән  олимпиадаларының 
жеңімпаздарына бір реттік 
қаржылай сыйақы тағайындады. 
Балалардың ұстаздарын да 
моральдық және материалдық 
тұрғыдан ынталандырды.

Біз де өз тарапымыздан 
дарынды балаларды қолдау 

саясатын лайықты деңгейде 
жалғастыратын боламыз,деді 
Н.Нәлібаев.

Салтанатты жиында облыс 
әкімі жыл қорытындысымен 
еңбегімен көзге түсіп, шәкіртімен 
білім бәсекесінде топ жарған 
10 ұстазға 900 мың теңгенің 
қаржылай  с ертификаты 
табысталатынын жеткізді.

Сыр елінің үлгілі ұстаздарына 
ҚР Оқуағарту министрлігі мен 
облыс әкімінің атынан марапат 
табысталды. Бірқатар облыс 
педагогына «Алтынсарин» 
т ө с бе л г і с і ,  « Қ а з а қ с т а н 
Республикасы Оқуағарту 
министрлігінің «Білім беру ісінің 
құрметті қызметкері» құрметті 
атағы, «Қызылорда облысының 
білім беру саласын дамытудағы 
еңбегі үшін жергілікті ерекшілік 
белгісі» мен облыс әкімінің 
Құрмет грамотасы және Алғыс 
хаты табысталды. Ал, Ұлттық 
біріңғай тестілеу көрсеткіші 
бойынша республика көлемінде 
«Үздік 100 мектеп» қатарына 
енген және үздік білім беру 
ұйымдарының педагогтарына 
ноутбук берілді.

Н.Бекежанов атындағы 
мемлекеттік қазақ академиялық 
драма театрында өткен мерекелік 
ісшарада ұстаз тағылымын 
театрландырылған қойылым аша 
түсті.

Салтанатты кеш жергілікті 
ө н е р  қ а й р ат ке р л е р і н і ң 
концертімен аяқталды.

ҰСТАЗДАР МАРАПАТТАЛДЫ ЕЛІМІЗДЕ 27 ДӘРІГЕРЛIК 
АМБУЛАТОРИЯ САЛЫНАДЫ
Биыл елімізде медициналық жоғары оқу орындарын бітірген 2 

692 түлектің 104і Қызылорда облысында жұмыс істейтін болады 
деп мәлімдеді ҚР  Денсаулық сақтау министрі Ажар Ғиният.

 Республикада ауылға жұмысқа келген жас мамандарға 
әлеуметтік қолдау шаралары көзделген. Осы ретте, Қызылорда 
облысында 25 маман көтерме жәрдемақы алды. 1 маман тұрғын 
үймен қамтамасыз етілді. Ал 1 маман басқа да әлеуметтік қолдау 
шараларына ие болды.  Сондайақ, өңірге амбулаториялық дәрілік 
қамтамасыз ету шеңберінде 6,6 млрд. теңгеден астам сомаға дәрілік 
заттар, ал стационарлық көмек шеңберінде 6,4 млрд.теңгеден астам 
сомаға дәрілік заттар сатып алу жүзеге асырылды. Бұдан өзге, 
биыл әлеуметтік қызметкерлердің жалақысы 20 пайызға көбейеді. 
Денсаулық сақтау жүйесінде жетістіктермен қатар, бәріміз бірігіп 
шешетін  міндеттер көп. Медицина қызметкерлері жұмысының 
нәтижелеріне оның әлеуметтік мәртебесі де тікелей әсер ететінін 
атап өткім келеді. Көп жағдайларда оған нақты адамдардың өмірі 
ғана емес, жалпы қоғамның тұрақтылығы да байланысты,  деді 
Ажар Ғиният. Айта кетейік, «Ауылдық медицинаны жаңғырту»  
жаңа ұлттық жобасы аясында Сыр еліндегі мекендерде 27 дәрігерлік 
амбулатория салынады.

АЖАР ҒИНИЯТ ҚАЗАҚ 
РЕСПУБЛИКАЛЫҚ 
ЛЕПРОЗОРИЙДIҢ 
ЖҰМЫСЫМЕН ТАНЫСТЫ
Денсаулық сақтау министрі Ажар Ғинияттың Қызылорда 

облысына жұмыс сапары Қазақ республикалық лепрозорийына 
жалғасты. Бүгінде 75 төсекорынға арналған лепрозорийда 50 
науқас емделуде. Лепрозорий ұжымында 12 дәрігер, 36 орта буын 
медицина қызметкері, барлығы 185 қызметкер жұмыс жасайды. 
Мамандандырылған мекемедегі науқастарға зертханалық 
диагностика, физиотерапия, оңалту, массаж сияқты барлық қажетті 
медициналық көмек көрсетіледі. Ажар Ғиниятқызы лепрозорий 
жұмысымен танысу барысында емделушiлер қатарымен де кездесіп, 
сауығып шығуларына тiлектестiгiн бiлдiрдi.

Жиынға ҚР Парламенті Сенаты
ның депутаты Мұрат Бақтиярұлы, 
техника ғылымдарының докторы, 
профессор, ҚР Ұлттық Ғылым 
академиясының академигі, мемлекет 
және қоғам қайраткері Бақытжан 
Жұмағұлов, техника ғылымдарының 
докторы Әлімжан Құртаев, ҚР 
Парламенті Мәжілісінің депутаттары 
Ғалым Әміреев, Бақытбек Смағұл, 
Ұзақбай Қараманұлының жұбайы 
Ұлдай апа, балалары,туғантуыстары, 
замандастары сондайақ, мәслихат 
депутаттары, зиялы қауым өкілдері 
қатысты.

Айдынды Аралдан түлеп 
шыққан сұңғыла саясаткердің 
құрметіне арналған республикалық 
конференцияда ҚР Парламенті 
Сенатының Төрағасы Мәулен 
Әшімбаев, мемлекет және қоғам 
қайраткері, саяси ғылымдар 
докторы Қырымбек Көшербаев, 
мемлекет және қоғам қайраткері 
экономика ғылымдарының докторы, 

профессор Бердібек Сапарбаев, ҚР 
Парламенті Сенатының депутаты, заң 
ғылымдарының докторы, профессор, 
ҚР Ұлттық ғылым академиясының 
академигі Мұхтар ҚұлМұхаммед 
құттықтау хаттарын жолдады.

Аймақ басшысы қайраткердің 
өмір жолы мен еңбегіне тоқталып, 
қазақ елінің дамуына қосқан үлесі 
туралы сөз қозғады.

 Ұзақбай Қараманов еліміздегі 
құрылыс индустриясының алғашқы 
қарлығаштарының бірі. Ағамыз 
қандай қызметте жүрсе де, туыпөскен 
жері Арал халқының мүддесінен өзін 
жырақ ұстаған емес. 1960 жылдары 
айдынды Арал тартыла бастағанда, 
Ұзақбай Қараманов «АралАманөткел 
су құбырын» тарту жұмысына 
басшылық жасап, жүз шақырымға 
жуық арна құрылысын салды.

«Өзімнің емес, елдің болашағы 
үшін тер төгіп жүрмін» деген 
ұстанымды басшылыққа алған 
ағамыз 1989 жылы шілде айында 

Қазақ Кеңестік Социалистік 
Республикасының Министрлер 
Кеңесінің Төрағасы болғанға дейінгі 
қызметтердің бәрінде де өзінің 
азаматтық келбетін жоғалтпай, білімі 
мен қабілеттерін шыңдай білді. 1990 
жылы Қазақ Кеңестік Социалистік 
Республикасының Тұңғыш Премьер
Министрі болды.

Ұзақбай Қараманұлы бастаған 
үкімет ауыртпалықтарды жоюға, 
жұртшылықтың ертеңгі күнге деген 
сенімін нығайтуға қажырлы еңбек 
сіңірді. Тәуелсіздіктің негізін қалауға 
атсалысты,  деді Н.Нәлібаев.

Республикалық конференцияда 
Ұзақбай Қарамановтың еңбекпен 
өрілген өмірінен естеліктер 
айтылып, техника ғылымдарының 
докторы, профессор, ҚР Ұлттық 
Ғылым академиясының академигі 
Бақытжан Жұмағұлов, Қызылорда 
облыстық мәслихатының хатшысы, 
тарих ғылымдарының кандидаты 
Наурызбай Байқадамов, қоғам 
қайраткері Бақберген Досманбетов 
ой толғамын жеткізді.

С о н д а й  а қ ,  Ұ з а қ б а й 
Қарамановтың жұбайы Ұлдай 
Раметоллаева абзал азаматтың 
қарапайымдылығы мен адалдығы 
туралы жылы естеліктермен бөлісті.

Жиын соңында облыс әкімі 
Нұрлыбек Нәлібаев конференция 
жұмысына қатысқан барша 
қауымға ризашылығын білдіріп, 
мұндай шаралар алдағы уақытта да 
ұйымдастырылатынын жеткізді.

Айта кетейік, бүгін туған жерінің 
даңқты перзенті Ұзақбай Қарамановқа 
көше атауы берілді. Қазірдің өзінде өзі 
туыпөскен қасиетті Арал аймағында 
орта білім беру ұйымы есімін иеленсе, 
алдағы уақытта облыс орталығынан 
ағамызға арналған бюст ескерткішін 
орнату жұмыстары қолға алынды.

Ұзақбай Қараманұлы халқы 
алдындағы адал қызметі үшін Кеңес 
Одағының жоғарғы наградасының 
бірі «Еңбек Қызыл Ту» орденімен, 
Тәуелсіз еліміздің II дәрежелі «Барыс», 
«Парасат» ордендерімен және басқа 
да марапаттармен наградталды.

Сонымен қатар, ҚР Ұлттық 
инженерлік академиясының 
академигі, Қызылорда облысының, 
Алматы, Қызылорда қалаларының, 
Арал, Қазалы аудандарының құрметті 
азаматы атанды.

Үш мәрте Қазақ КСР Жоғарғы 
Кеңесінің, екі мәрте ҚР Парламентінің 
депутаты болды. Қазақстан 
Құрылысшылар одағының негізін 
қалады.

АЙДЫНДЫ АРАЛДАН ТҮЛЕП ШЫҚҚАН СҰҢҒЫЛА САЯСАТКЕР
Сыр елінде Мемлекет және қоғам қайраткері Ұзақбай 

Қарамановтың 85 жылдығына арналған «Тәуелсіздік 
түлеткен тұлға» атты республикалық ғылыми 
конференция болып өтті.Конференцияны модератор 
ретінде облыс әкімі Нұрлыбек Нәлібаев жүргізді.

М.ЖАЙЫМБЕТОВ ӨЗБЕКСТАНДАҒЫ 
БУ-ГАЗ ТУРБИНАЛЫҚ 
ҚОНДЫРҒЫ ЖҰМЫСЫН КӨРДІ 
Өңірге инвестициялық жобалар тарту – әкімдіктің басым 

бағыттарының бірі. Аймақта түріктің «Акса энерджи» компаниясы ТМД 
елдерінде теңдесі жоқ заманауи жылу электр орталығының құрылысын 
салуға ниет білдіргенін осы кезге дейін хабардар еттік. Ендігі міндет 
жобаны сапалы әрі уақытылы аяқтау. Бұл ретте аймақ басшысы Нұрлыбек 
Нәлібаевтың тапсырмасы аясында облыс әкімінің орынбасары Мархабат 
Жайымбетов көршілес Өзбекстан Республикасына барды. Іссапардың 
мақсаты – Ташкент қаласының Кибрай ауданындағы 470 МВт бугаз 
турбиналық қондырғысының жұмысымен танысу еді. Өйткені, Сыр 
өңірінде жылуэлектр орталығының құрылысын салатын «AKSA Energy» 
компаниясы нысанды осы мемлекетте жүргізген болатын. 

Мархабат Жайымбетов «AKSA Energy» компаниясының біздің өңірге 
бугаз турбиналық қондырғысын салуға жауапты жоба менеджері Алған 
Саракогулымен кездесіп, құрылыс жұмыстарын жүргізу барысында 
туындайтын барлық мәселелерді кеңінен талқылады. Сала мамандарымен 
пікірлесіп, бугаз орталығының жұмыс жасау процесімен танысты. 

Басқосуда Алған Саракогулыға бауырлас екі ел арасындағы қолға 
алынған жобаның маңыздылығы қаузалып, Қызылорда қаласына жақын 
арада бугаз турбиналық қондырғысының құрылыс жұмыстарын бастау 
туралы ой қозғалды. 

Айта кетейік, Президент тапсырмасы аясында заманауи қондырғылар 
республиканың екі аймағында ғана салынады. Алғашқысы біздің облыста 
жүзеге аспақ. Құны 215 млрд.теңгеден асатын жоба 36 ай ішінде аяқталып, 
жоба құжаттамасына сәйкес 2025 жылы қосу жоспарланған. 

Қуаттылығы 240 мегаватқа жететін жаңа нысан қаланың энергия 
мен жылу қажеттілігін қамтамасыз етіп, энергетикалық қауіпсіздікті 
күшейтуге мүмкіндік береді.

МЕДИА

Жиында Жалағаш, Сырдария, 
Жаңақорған, Шиелі ауданының 
әкімі мен Қызылорда қаласының 
әкімі мемлекеттік бағдарламалар 
шеңберінде орындалған 
жұмыстарды тізбеледі. Оның 
ішінде елді мекендерге қажетті 
инфрақұрылым жүргізу, тұрғын 
үймен қамтамасыз ету және жаңа 
жұмыс орын ашу, денсаулық, 
білім саласындағы іргелі істерді 
баяндады.

Әкімдердің жұмысын 

саралаған аймақ басшысы ха
лық жиі тұтынатын ауыл шаруа
шылығы өнімдерінің қажетті 
қорын әзірлеу, жәрмеңкелер 
ұйымдастыруды тапсырды. 
Сондайақ, мектеп, аурухана, 
мәдениет үйлері мен спорт 
нысандарында жылу процесінің 
үздіксіз берілуін міндеттеді. 
Әсіресе, қаладағы көпқабатты 
тұрғын үйлердің жылу беру 
маусымына дайындығы іркіліссіз 
болу қажет деді. Мұнан өзге, 

көмір қорының тапшылығын 
болдырмауды қатаң бақылауға 
алуды жүктеді. Ал, қала 
әкіміне қоғамдық көліктердің 
қозғалысын реттеу және жаңа 
автобустар алу мәселесін уақыт 
оздырмай шешу қажет екенін 
алға тартты. Отырыс барысында 
өңір басшысының тапсырмасы 
негізінде әкім орынбасарлары 
мен құқық қорғау органдары 
басшыларының орынбасарлары 
өткізген қоғамдық кездесулердің 
нәтижелері сөз болды. Тұрғындар 
тарапынан жолданған сауалдар 
барысы сараланды. 

Бұл ретте Нұрлыбек Нәлібаев 
ашықтық мәселесіне арнайы 
тоқталды. Қоғаммен сындарлы 
диалог орнату кез келген 
түйткілді проблеманы шешуге 
жол ашады. Бұл ретте аймақ 
басшысы әкімдерге халықтың 
мұңмұқтажын тыңдап, реті келсе 
шешуге ықпал жасау қажет деді.

 Осыған дейін барлық 
ауданда менің тапсырмам 
негізінде орынбасарларым мен 
құқық қорғау органдарының 
басшылары қоғамдық кездесулер 
мен жеке қабылдаулар өткізді. 
Біраз мәселелердің түйіні 
тарқатылды, халық көкейде 
жүрген сауалдарына жауап алды. 
Сондықтан, мұндай кездесулерді 
тағы да ұйымдастыру қажет 
деп санаймын. 10 қазаннан 
бастап орынбасарларым, құқық 
қорғау саласы басшылардың 
орынбасарлары 1 күн бойы 1 
ауданда ашық есік күндерін 
өткізіп, халықпен пікірлесетін 
болады. Мұндай тәжірибені ай 
сайын қолға алуды тапсырамын,
деді Н.Нәлібаев.

Айта кетейік, облыс әкімінің 
алдағы халықпен кездесуінде 
де құқық қорғау органдарының 
басшылары қатысады.

Облыс әкімі Нұрлыбек Нәлібаев арнайы 
жиында бірқатар аудандар мен Қызылорда 
қаласының 8 ай ішіндегі әлеуметтік-экономикалық 
дамуы қорытындылары мен қоғамдық-саяси 
ахуал барысын саралады. Басқосуға облыстық 
мәслихат хатшысы, құқық қорғау органдары 
басшыларының орынбасарлары мен жауапты 
мамандар қатысты.

АУДАН,  АУЫЛ ӘКІМДЕРІМЕН ЖИЫН ӨТТІ

Жиында облыстық мәслихат 
хатшысы Наурызбай Байқадамов 
алғы сөз алып, Ұ.Қарамановтың 
ел дамуына қосқан өлшеусіз 
еңбегі мен өнегелі жолын барша 
жұртшылыққа дәріптеу керектігін 
тілге тиек етті. Өз кезегінде қоғам 
қайраткерлері мен ардагерлер 
сөз сөйлеп, Ұ.Қарамановтың 
өмір жолын еске алды. Сондай
ақ, Ұзақбай Қараманұлының 
жұбайы Ұлдай Рахметоллаева 
жарының ерекше  қасиеттерін 
жиналған жұртшылыққа айтып, 
өз алғысын жеткізді. Айта 
кетейік, Ұ.Қарамановтың 85 
жылдығына  орай конференция 
өткізіліп, арнайы ас берілді.

Ұзақбай Қараманұлы 1937 
жылы тамыз айында Арал ауданы, 
Ұялы ауылында дүниеге келген. 
1959 жылы Куйбышев (Самара) 
қаласындағы инженерлік 
құрылыс институтын бітірген. 
Еңбек жолын Шұбарқұдық 
автобазасында (Ақтөбе облысы) 
прораб болып бастаған ол 
«Қызылорда құрылыс» тресінде 
инженер, басқарма бастығы 
болып еңбек етеді. 1964 – 1980 
жылдар аралығында «Алматы 
өнеркәсіп құрылысы» тресінде 
аға прораб, комбинат директоры, 
Қазақстан Компартиясы Орталық 
комитетінің Іс басқармасының 
қызметкері, Жеңіл және тамақ 
кәсіпорындары құрылысы 
басқармасының бастығы, 
Қазақ КСР Ауыр өнеркәсіп 
министрлігінің Алматы 
құрылыс Бас басқармасының 
және Құрылыс индустриясы 
Бас басқармасының бастығы 
қызметтерін атқарды. 1980 
– 1984 жылдары Қазақ КСР 
Жеңіл өнеркәсіп министрінің 
орынбасары, «Қазақтың 
су тасқындарынан қорғану 
құрылысы» Бас басқармасының 
бастығы болған Ұзақбай 
Қараманұлы 1989 жылға дейін 
Қазақ КСР Құрылыс министрінің 
Бірінші орынбасары, Қазақ 
КСР Мемлекеттік жабдықтау 
ко м и т е т і н і ң  т ө р а ғ а с ы 
қызметтерін атқарған. 1989 – 1990 
жылдары Қазақ КСР Министрлер 
Кеңесінің төрағасы, Қазақ КСР 
Жоғарғы Кеңесінің 11ші, 12
ші, 13ші шақырылымдарының 
депутаты, КСРО Жоғарғы 
Кеңесінің депутаты, Қазақстан 

Компартиясы Орталық комитеті 
Саяси бюросының (1990
1991), Қазақ КСР Президенттік 
кеңесінің (1990) мүшесі атанды. 
Ал 1990 – 1992 жылдары 
Қазақ КСР, онан кейін тәуелсіз 
Қазақстан Республикасының 
тұңғыш Премьерминистрі 
болды.

Ұзақбай Қараманұлы Елбасы 
Н.Ә.Назарбаевтың бастауымен 
Қазақстанның өз тәуелсіздігін 
жариялауда және оның іргетасын 
қалауда сенімді серігі бола 
білді. Кеңестер Одағы тарап, 
өндірістердің шаруашылық 
байланыстары үзіліп, әлеуметтік 
мәселелер күрделенген өтпелі 
кезеңде Үкіметтің жауапты 
қызметін үйлестіруде аянбай 
еңбек етті. 1993 жылы Аралды 
құтқару Халықаралық қорының 
атқарушы директоры, 1994 
жылы Қазақстан Республикасы 
Жоғарғы Кеңесінің депутаты, 
Табиғатты пайдалану және 
экология комитетінің төрағасы, 
1995 – 1998 жылдарда 
«Қазконтракт» республикалық 
келісімшарт корпорациясының 
вицепрезиденті, «Қомақ
Инвест» қаржылайкәсіпшілік 
тобының президенті қызметтерін 
атқарды. 1998 жылдан Қазақстан 
Республикасы Құрылысшылар 
одағының президенті, Қазақстан 
Республикасы Парламенті 
Мәжілісінің 2ші және 
3ші шақырылымдарының 
депутаты, Аймақтық дамыту 
және экономикалық қайта құру 
комитетінің мүшесі болды. 
Мемлекет және қоғам қайраткері 
ел мүддесі жолындағы қажырлы 
еңбегі үшін II дәрежелі «Барыс», 
«Еңбек Қызыл Ту» ордендерімен, 
Қазақ КСР Жоғарғы Кеңесінің 
құрмет грамоталарымен және 
түрлі жоғары дәрежедегі 
медальдармен марапатталды. 
КСРО Министрлер кеңесі 
сыйлығының лауреаты атанды.

Егемен еліміздің өсіп
өркендеуінде ерекше үлесі 
бар патриот және азамат, 
мемлекетшіл қайраткер, Ұзақбай 
Қараманұлы Қарамановтың 
өнегелі жолы мен жасаған еңбегі, 
жарқын бейнесі ел жадында ұзақ 
сақталатын болады.

«Ел тілегі» ақпарат

ҚАЙРАТКЕР ЕСІМІ 
ҰЛЫҚТАЛҒАН КҮН
Қаламызда тәуелсіз елдің тұңғыш Премьер-

Министрі, теңізді өлкенің тумасы, көрнекті 
мемлекет және қоғам қайраткері Ұзақбай 
Қарамановқа көше атауы берілді.  Игілікті 
шараға облыстық мәслихат хатшысы Наурызбай 
Байқадамов, ҚР Парламентінің Сенаторы, техника 
ғылымдарының докторы, профессор Бақытжан 
Жұмағұлов, қоғам қайраткері, ардагер Самұрат 
Имандосов, облыстық ардагерлер кеңесінің 
төрағасы Серік Дүйсенбаев, қала әкімі Асылбек 
Шаменов және Ұ.Қарамановтың әулеті мен қала 
тұрғындары қатысты. 

Бұл жолы Шиелі ауданындағы 
шаруалар 45 автокөлікпен барлығы 
129,4 тонна азықтүлік тауарларын 
жеткізді. Атап айтқанда 20 тонна 
картоп, 20 тонна күріш, 5 тонна 
сәбіз, 15 тонна жуа, 5 тонна 
қырыққабат, 0,5 тонна асхана 
қызылшасы, 10 тонна қауын, 5 
тонна қарбыз,  20 тонна асқабақ, 
2,5  тонна сиыр еті, 2 тонна балық 
және тағы басқа да өнімдер базар 
нарығынан 1520 пайыз арзан 
бағада босатылды. Жәрмеңкеге 
жиналған қала тұрғындары өзіне 
қажетті азықтүлікті қолайлы 
бағамен сатып алды.

Таңсәріден басталған сауданың 
көркі сағат санап қыза түсті. 
«Байқоңыр» ӘКК» АҚ ұсынған 
өнімдерге ағылған жұртшылықтың 
да қарасы қалың. Олар да әкелген 
өнімінің біраз бөлігін санаулы 

сағатта өткізді. Мұнда азықтүліктің 
ішінде ет, балық, көкөніс, бақша 
дақылдары жақсы өтті. Осылайша, 
ауылдағы ағайын бейнетпен өсірген 
өнімін қала халқына ұсынды, ал 
сапалы өнім мен баға шарықтаған 
тұста қалтаға ауырлық түсірмей, 
елдің дәмін татуға мүмкіндік 
алған тұрғындар шаруаларға 
ризашылығын білдірді.

Ауылдың дәрісіз піскен  қарбыз 
бен қауынына ештеңе жетпейді ғой. 
Немерелерім үшін біршама бақша 
дақылдарын алдым. Картоп пен 
балықтарының дәмі тіпті бөлек. 
Біз сияқты қала тұрғындарына 
жәрмеңкенің жәрдемі өте көп. 
Ұйымдастырушыларға алғыс 
айтамын, деп лебізін білдірді қала 
тұрғыны Айғанша әжей. 

Сонымен қатар Айғанша 
әжей секілді қысқа дайындықты 

бастап кеткен қала тұрғындарында 
кезіктірдік.  Олар картоп пен 
асқабақты қаптап алып, көліктеріне 
тасуда. 

Базар бағасынан біршама төмен 
болғаннан кейін қажеттілігімізді 
алғымыз келеді. Сиыр еті жақсы 
сияқты. Қарапайым халық 
үшін ұйымдастырылып жатқан 
жәрмеңкенің бағасы көңілге 
қөнымды, қалтаға тиімді деп айта 
аламын, дейді ұстаз Асылкүл 
Нағашыбай. 

Бір отбасында алты бірдей 
перзентін тәрбиелеп, оқытып 
отырған көпбалалы ана Айнұр осы 
жәрмеңке үшін қалаға қарасты 
Қарауылтөбе ауылынан арнайлап 
келген. Қыстың қамына кіріскен жас 
ананың базар бағасына көңілі тола 
бермейді. Өйткені күнен – күнге 
аспанға ұшып бара жатқан бағаға 

тоқтамның жоғын айтады. 
Біз көпбалалы отбасы 

болғандықтан азықтүлікті қаптап 
алу әдетімізге айналды.  Базар  
жағаласаң  қалтаңды қағып түседі. 
Тұрақтылық жоқ. Ал жәрмеңкеден 
керегіңді таңдап алуға мүмкіндік 
бар. Бір қуантарлығы бағасында 
бақылап отырған басшылық 
бар.  Сондықтан апта сайынғы 
жәрмеңкені күтіп, қаптап азық алуға  
жүгіремін дейді, кент тұрғыны 
Айнұр. 

Қылышын сүйретіп қыс та 
таяп қалды. Әнеміне дегенше  күз 
де зулап өте шығады. Бұны білетін 
қалалық тұрғындар жәрмеңкеден 
қалыс қалмай,  қыстық азықтарын 
қамдамдауда. 

З.ӘЛИ

СЕНБІЛІКТЕ ЖӘРМЕҢКЕНІҢ САУДАСЫ ҚЫЗДЫ

Әр аптаның сенбі күндері дәстүрлі ауыл 
шаруашылық жәрмеңкесі облыс орталығында 
өткізіліп келеді. Бұл жолғы жәрмеңке Тасбөгет 
кентінде ұйымдастырылды. Шиелі ауданы мен 
«Байқоңыр ӘКК» АҚ-ның ұйымдастыруымен 
ала жаздай егінді баптаған дихандардың еңбектері 
сөрелерге шығып, базар бағасынан әлдеқайда төмен 
бағада саудаланды. 

Селекторлық отырыстан кейін 
аймақ басшысы Нұрлыбек Нәлібаев 
Үкімет тапсырмаларын орындау 
бағытында негізді басымдықтарға 
мән беріп, жұмысты ширату 
қажет екенін алға тартты. Оның 
ішінде көшіқон мәселесінде 
тіркелмеген көшіпқонушылардың 
санын анықтауда мобильдік 
топтар құруды және құқық қорғау 
саласы басшыларына рейдтік 
шараларды ұдайы түрде жүргізуді 
тапсырды. Ал, білім басқармасының 
басшысына «Жайлы мектеп» 
пилоттық ұлттық жобасын іске 
асыруда нақты шаралар қабылдауды 

жүктеді. Бұл ретте құрылысы 
салынатын мектептерге бөлінген 
жер телімдері құжаттарының 
биылғы жылдың 1 қарашасына 
дейін рәсімдеуді тапсырды.

Облыс әкімі жылуға дайындық 
және көмір жеткізу мәселесін 
арнайы қарады.

 Барлық әлеуметтік нысан
дарға қажетті отын қорында 
проблема туындамауы керек. 
Әсіресе, аудандарда тапшылық 
орын алып, халық кезек күтіп, 
ажиотаж болмауын бақылауға 
алу қажет. Мектептерде, ауру
ханаларда, халыққа қызмет көрсету 

орындарында, мәденит және спорт 
мекемелерінде жы лу беру үзіліссіз 
жүруі тиіс. Бұл бағытта әр ауданның 
ұйым дастыру жұмыстары мұқият 
қаралады,деді Н.Нәлібаев.

Жиын соңында аймақ бас
шысы халықтың мұңмұқтажын 
тыңдап, мәселелерін ретретімен 

шешуде 10 қазаннан бастап облыс 
әкімінің орынбасарлары, құқық 
қорғау саласы басшылардың 
орынбасарлары 1 күн бойы 1 
ауданда ашық есік күндерін өткізіп, 
халықпен пікірлесетінін баса айтты. 
Мұндай тәжірибені ай сайын қолға 
алуды тапсырды.

КӨМІР ҚОРЫНДА ТАПШЫЛЫҚ ТУЫНДАМАУЫ КЕРЕК
Үкімет басшысы Әлихан Смайловтың 

төрағалығымен селекторлық режимде жиын өтіп, 
көші-қонның кейбір мәселелері, «Жайлы мектеп» 
пилоттық ұлттық жобасын іске асыру және елді 
мекендерді көмірмен қамтамасыз ету мәселелері 
қаралды. Жиынға салалық министрлер мен онлайн 
режимде өңір әкімдері қатысты. Премьер-Министр 
аталған салаларға қатысты нақты тапсырмалар 
жүктеп, нәтижелі жұмыс көрсету қажет екенін атап 
өтті.

МЕДИА

Беттерді дайындаған Ж.Қасым

МОНОПОЛИЯЛЫҚ ЖАҒДАЙЫН 
ТЕРІС ПАЙДАЛАНҒАН НАРЫҚ 
СУБЪЕКТІСІНЕ АЙЫППҰЛ 
САЛЫНДЫ

Д. есімді азаматша  Facеbook 
әлеуметтік желісінің тікелей 
эфирінде   «Т. есімді азаматтың 
2019 жылы  пара алғанын, яғни  
сыбайлас жемқорлық қылмысын  
жасағандығын айтып, көрінеу 
жалған мәлімет таратқан.

Бұдан соң  Т.ның арызы 
негізінде ҚР Әкімшілік құқық 
бұзушылық туралы Кодекстің 
733 бабының 3бөлігімен 
(телекоммуникациялар желілерін 
пайдалана отырып, адамды 
сыбайлас жемқорлық қылмысын 
жасады деп айыптаумен 
ұштасқан жала жабу, яғни басқа 
адамның абыройы мен қадiр
қасиетiне нұқсан келтiретiн 
немесе оның беделiн түсiретiн 
көрiнеу жалған мәлiметтер 
тарату)  Д.ға қатысты қозғалған 

әкімшілік құқық бұзушылық іс  
аудандық сотта қаралып,  Д.ны 
ҚР ӘҚБтКнің 733 бабының 
3бөлігінде көзделген әкімшілік 
құқық бұзушылықты жасағаны 
үшін кінәлі деп танып, 200 айлық 
есептік көрсеткіш  айыппұлдың, 
Д.ның бұрын әкімшілік 
жауаптылыққа тартылмағанын 
жауаптылықты жеңілдететін мән
жайлар ретінде ескеріп,  ӘҚБтК
нің 82911бабының 2бөлігіне 
сай, отыз пайызы қысқартылып,  
428 820 теңге айыппұл салынды.

Қаулы заңды күшіне енбеген. 
Сот қаулысына келіспеген 
тарап қаулы табыс етілген 
күннен бастап он тәулік iшiнде  
Қызылорда облыстық сотына  
апелляциялық шағым беруге 
құқылы.

Қызылорда қаласының 
әкімшілік құқық бұзушылықтар 
жөніндегі  мамандандырылған 
сотында ҚР ӘҚБтКнің 
1 5 9  б а б ы н ы ң  3  б ө л і г і 
(нарық субъектілерінің ҚР 
Кәсіпкерлік кодексінде тыйым 
салынған өзінің үстем немесе 
монополиялық жағдайын 
жоғары немесе төмен бағаларды 
белгілеу, ұстап тұру арқылы 
теріс пайдалану) бойынша 
«Қазгермұнай» БК» ЖШС
не қатысты әкімшілік құқық 
бұзушылықтар туралы ісі 
қаралды.  

ҚР Конституциясының 
26бабының 4тармағында әркім 
кәсіпкерлік қызмет еркіндігіне, 
өз мүлкін кез келген заңды 
кәсіпкерлік қызмет үшін еркін 
пайдалануға құқығы бар екендігі, 
монополистік қызметтің заңмен 
реттеліп әрі шектелетіндігі 
туралы, жосықсыз бәсекеге 

тыйым салынатындығы туралы 
айтылған.

С о т  қ а у л ы с ы м е н 
«Қазгермұнай» БК» ЖШС ҚР 
ӘҚБтКнің 159бабының 3бөлігі 
бойынша 1 152 226 751 теңге 
көлеміндегі монополистік кірісі 
мемлекет пайдасына тәркілене 
отырып, 126 659 787 теңге 
мөлшерінде әкімшілік айыппұл 
салынды.

Серікте стік  өкілінің 
апелляциялық шағымы негізінде 
Қызылорда облыстық сотының 
қылмыстық істер жөнінегі сот 
алқасында аталған қаулының 
заңдылығы тексерілді. Бірінші 
саты соты қаулысына өзгеріс 
енгізіліп, монополистік кірісінің 
мемлекетке өндірілетін мөлшері 
881 423 754  теңгеге төмендетіліп, 
қаулының қалған бөлігі өзгеріссіз 
қалдырылды.   

Сот қаулысы заңды күшінде. 
Бүгінгі күні қаулы орындалды.

СОТ АЗАМАТШАНЫ КІНӘЛІ 
ДЕП ТАНЫДЫ

Қармақшы аудандық 
сотында азаматша Ф.ға қатысты 
әкімшілік іс қаралды.      

Азаматша Ф. дүкенде сатушы 
болып тұрып этил спиртінің 
көлемді үлесі отыз пайыздан 
асатын 1 дана алкогольді өнімін 
сағат 21ден келесі күнгі сағат 
12ге дейін, яғни сағат 07:00де 
Ж.ға  1000 теңгеге бөлшек сауда 
арқылы өткiзген. ҚР ӘҚБтК
нің 200бабының 3бөлігінде 
көзделген құқық бұзушылықты 
жасағаны үшін полиция 
қызметкерлерімен оған қатысты 

әкімшілік құқық бұзушылық 
туралы хаттама толтырылып, 
сотқа негізінен қарап, шешім 
қабылдау үшін жолданған.

Құқық бұзушының әрекеті 
өз кінәсін мойындауымен қатар, 
әкімшілік құқық бұзушылық 
туралы хаттамасымен және басқа 
да іс бойынша жинақталған 
құжаттарымен дәлелденіп 
бекітілді. Құқық бұзушы Ф. 
кінәлі деп танылып, оған 10 АЕК 
көлеміндегі әкімшілік айыппұл 
30 пайызға қысқартылып, 21441 
теңге  салынды. 

АЛКОГОЛЬ ӨНІМІН ӨТКІЗУ 
ТАЛАПТАРЫН БҰЗҒАНЫ ҮШІН 
ЖАУАПКЕРШІЛІККЕ ТАРТЫЛДЫ

Талап қоюшы мен жауапкер 
арасында 2019 жылы еңбек шарты 
түзілген. Шартқа сәйкес жауапкер 
талап қоюшыға еңбекақы төлеуге 
міндетті. Алайда жауапкер өз 
міндеттемесін орындамауына 
байланысты талап қоюшы сотқа 
еңбекақы және тұрақсыздық 
айыбын өндіру туралы талаппен 
жүгінген.

Бірінші саты соты талап 
бойынша еңбекақыны толық 
көлемде және қосымша 111 
022 теңге тұрақсыздық айыбын 
өндірген.

Алайда талап қоюшы 
шешімнің тұрақсыздық айыбын 
өндіру туралы бөлігімен келіспей, 
шешімге шағым келтірген.

Істі қараған Қызылорда 
облыстық сотының азаматтық 
істер жөніндегі сот алқасы 
талап қоюшының апелляциялық 

шағымын қанағаттандырып, 
шешімге өзгеріс енгізіп, 
жауапкерден талап қоюшының 
пайдасына 1 110 225 теңге 
тұрақсыздық айыбын толығымен 
өндірді.

Себебі ҚР Еңбек кодексінің 
113бабының 3тармағында 
жұмыс беруші жалақыны 
толық көлемде және еңбек, 
ұжымдық шарттарда белгіленген 
мерзімдерде төлемеген кезде 
жұмыс беруші Қазақстан 
Республикасының заңдарына 
сәйкес жауаптылықта болады. 
Жұмыс беруші жұмыскерге 
берешек және төлем кідіртілген 
кезең үшін өсімпұл төлейді. 
Өсімпұл мөлшері жалақы төлеу 
жөніндегі міндеттемелерді 
орындау күніне Қазақстан 
Республикасы Ұлттық Банкінің 
1,25 еселенген базалық 

мөлшерлемесі негізге алына 
отырып есептеледі және төлем 
жүргізілуге тиісті келесі күннен 
басталып, төлем жасалған күнмен 
аяқтала отырып, мерзімі өткен 
әрбір күнтізбелік күн үшін есепке 
жазылады.

Аталған дау еңбекқұқықтық 
қатынастардан туындағандықтан, 
сот алқасы бірінші саты 
сотының жауапкердің қаржылық 
қиындықт ары нег і з інде 
тұрақсыздық айыбының 10 
пайызын өндіру туралы шешімі 
заңсыз деген тұжырымға келді.

ҚЫЗМЕТКЕРДІҢ БҰЗЫЛҒАН ҚҰҚЫҒЫ 
ҚАЛПЫНА КЕЛТІРІЛДІ

СУДЬЯҒА 
АЛҒЫС 
БІЛДІРІЛДІ
Қызылорда облыстық соты 

төрағасының атына Арал ауданының 
тұрғыны Ондабай Кулниязовтан 
Арал аудандық сотының судьясы 
Г.Нұрымбетоваға алғыс білдіру хаты 
келіп түсті.

«Арал аудандық балықшылар 
тұтыну одағының цехында механик 
болып еңбек еткен азаматпын. Қазіргі 
уақытта ол мекеме банкрот болып 
кеткен. Зейнетке шыға алмай сандалып 
жүрдім. Арал аудандық сотында 
Г.М.Нұрымбетова ханымның заңды 
фактіні анықтау азаматтық ісін қарау 
барысында, еңбек еткен жылдарым 
өз нәтижесін тауып, арызым 
қанағаттандырылды. Қара халықтың 
қамын ойлайтын азаматшаларға 
алғысым шексіз, жұмысында абырой 
тілеймін, мен сияқты немере шөбере 
сүйсін»  деп автор алғыс хатын 
аяқтаған.

БЕРЕШЕК 
СОМАСЫН 
ӨНДІРУ ТУРАЛЫ 
ДАУ МЕДИАЦИЯ 
ТӘРТІБІМЕН 
РЕТТЕЛДІ
Қармақшы аудандық сотында 

талап қоюшы Г.ның жауапкер Б.дан 
қарыз ақша өндіру туралы азаматтық 
ісі қаралды.

Талап қоюшы сотқа талап арызбен 
жүгініп, 2021 жылы тараптар арасында 
қарыз шарты жасалып, оған сәйкес 
қарыз беруші жауапкерге 102 000 теңге 
ақша берген. Жауапкер белгілі бір 
мерзімде ақшасын қайтармағандықтан, 
талап қоюшы соттан берешек сомасын 
өндіруді сұрады.

Тат ул а с т ы р у  р ә с і м д е р і 
шеңберінде татуластырушысудья 
тараптарға татуласу рәсімдерін 
қолданудың артықшылықтарын 
түсіндірді. Нәтижесінде тараптардан 
медиациялық келісімді бекіту туралы 
өтінішхат түсті. Оған сәйкес, жауапкер 
талап қоюшыға 102 000 теңгені 2023 
жылғы 10 тамыз айына дейін төлеуге 
міндеттенді, ал талап қоюшы өз 
талаптарынан бас тартты.

Сот дауды (жанжалды) медиация 
тәртібінде реттеу туралы келісімді 
бекітіп, азаматтық істі өндірістен 
тоқтатты. Сот ұйғарымы заңды күшіне 
енген жоқ.

ТАРАПТАР 
МЕДИАЦИЯ 
ТӘРТІБІМЕН 
ТАТУЛАСТЫ
Қазалы аудандық сотына талап 

қоюшы М. «Kaspi Bank» АҚ мобильді 
қосымшасы арқылы 126 800  теңге 
ақша сомасын   телефон номердегі 
«5» санын қате теру арқылы жауапкер 
А.ның  «Kaspi Bank» АҚдағы карта 
шотына қателесіп аударым жасап, 
жауапкерден өндіріп алу туралы талап 
қоюмен  сотқа   жүгінген.

Сот отырысында тараптар дауды 
медиация тәртібімен реттеу туралы 
келісімге келгендерін көрсетіп, келісім 
бойынша жауапкер А. 07.10.2022 
жылға дейін 63 400 теңге, 07.11.2022 
жылға дейін 63400 теңгені төлеуді 
міндетіне алады.

Соттың ұйғарымымен тараптар 
арасындағы негізсіз байлықты өндіріп 
алу  туралы азаматтық іс бойынша 
дауды медиация тәртібімен реттеу 
туралы келісімдері бекітіліп, іс жүргізу  
тоқтатылды. Талап қоюшыға төлеген 
мемлекеттік баж алымы қайтарылды.

Ұйғарым  заңды күшіне енбеген.

Іс шараға Сырдария аудандық сотының 
төрағасы Р.Т.Алдамбергенов, судья Д.Е.Ералиев, 
Билер кеңесінің төрағасы М.Келдібаев, кәсіби 
емес медиатор С.Еламанов, адвокаттар  
Қ.Жаппасбаева,  Ғ.Сақтағанов, нотариустар 
Ф.Оспанова, Қ.Назарова, «Қазақстан Халық 
Банк» АҚ Қызылорда облыстық филиалы, 
Сырдария басқарма басшысы А.Палымбетов 
және «КМФ» микроқаржылық ұйымы ЖШС
нің бөлім басшысы  М.Капаев қатысты.

Дөңгелек үстел барысында сот төрағасы 
Р.ТАлдамбергенов баяндама жасап, «Қазақстан 
Республикасының кейбір заңнамалық актілеріне 
азаматтық іс жүргізу заңнамасын жетілдіру және 
дауларды соттан тыс және сотқа дейін реттеу 
институттарын дамыту мәселелері бойынша 
өзгерістер мен толықтырулар енгізу туралы» 
Қазақстан Республикасының 20.12.2021 
жылғы №84VII Заңымен сотқа дейінгі хаттама 
бөлігінде енгізілген өзгерістерге тоқталып өтті. 
Жыл басынан бері Қазақстан Республикасының 
Азаматтық процестік кодексіне «Сотқа дейінгі 
хаттама» ұғымы енгізіліп, тараптарға дауларды 
татуласу рәсімдері арқылы шешу мүмкіндігін 
ұлғайтқанын тілге тиек етті.

«Осыған орай, татуластырушы судья мен 
сот отырысы хатшысының татуласу рәсімдері 
мен сотқа дейінгі хаттама бойынша процестік 
әрекеттері әдістемелік ұсынымда нақтыланды.

АПКнің 150бабы 1бөлігіне сәйкес сотқа 
дейінгі хаттама осы Кодекстің 73бабының 1 
және 2 бөліктеріне сәйкес жасалған жағдайда, 
талап қоюды қабылдау ол келіп түскен күннен 

бастап он бес жұмыс күні ішінде жүзеге 
асырылады.

Сондайақ, сотқа дейінгі хаттаманы тараптар 
медиаторға немесе адвокаттарға жүгіну арқылы 
да жасауына болады.

Алдымен, татуластырушы судьяның 
қарауына тек қана талап қою іс жүргізу 
тәртібімен қаралатын талап қоюлар бөлініп 
беріледі. Сондайақ, бұйрықтық, ерекше, ерекше 
талап қою тәртібімен іс жүргізу санаттарындағы 
талап қоюларды қоспағанда, барлық талап 
қоюлар татуластырушы судьяға бөлінеді.

Әуелі, татуластырушы судья соттың 
қарауына жатпайтын талап қоюларды 
уақытында қайтарып немесе қабылдаудан бас 
тартуға міндетті.

Бұл әрекеттер АПКнің 151, 152бабымен 
реттеліп, судья 5 жұмыс күні ішінде процестік 
шешім қабылдауы тиіс.»деді Р.Алдамбергенов.

Сонымен қатар баяндамашы сотқа дейінгі 
хаттама бүгінгі күні дауларды шешуде өзінің 
оң әсерін тигізіп отырғандығын, сотқа дейінгі 
хаттама арқылы тараптардың татуласуына  
мейлінше мүмкіндік беруге болатынын 
ескертіп, оның 3 жүйе арқылы жүзеге асатынын, 
яғни кеңсе маманы түскен талап қоюды 
татуластырушы судьяға бөледі, судья тараптарға 
талап қою түскен күннен бастап келесі күннен 
кешіктірмей хабарлама жібереді және оларға 
ұсыныстарын жазу үшін сотқа дейінгі хаттама 
ұсынатынын айтып өтті.

Іс шара соңында қатысушылар ьақырып 
аясында талқылау жасап,  өзара пікір алмасты.

СЫРДАРИЯ АУДАНДЫҚ 
СОТЫНДА ДӨҢГЕЛЕК 
ҮСТЕЛ ӨТКІЗІЛДІ

Сырдария аудандық сотының ұйымдастыруымен «Дауды сотқа 
дейін және соттан тыс, оның ішінде сотқа дейінгі хаттамамен реттеу» 
тақырыбында дөңгелек үстел өткізілді.

ОҢАЙЛАТЫЛҒАН 
ІС ЖҮРГІЗУДЕГІ 
МЕДИАЦИЯ
Арал аудандық сотында талап 

қоюшы С.ның жауапкер К.дан 
2 100 000 теңге қарызын өндіру 
туралы азаматтық ісі тараптардың 
медиация тәртібімен татуласуына 
байланысты тоқтатылды.

Талап қоюшы талабында 
жауапкердің 2021 жылдың 
маусым айында өзінен 2 100 
000 теңге қарыз ақша алып, 
бүгінгі күнге дейін оның 
қайтарылмағанын көрсетіп, 
жауапкерден тиісті соманы 
өндіруді сұраған.

Талапты оңайлатылған 
тәртіпте қарау барысында 
тараптардан медиациялық 
келісімді бекіту туралы өтініштер 
келіп түскен.

Келісімге сәйкес, талап 
қоюшы жауапкердің материалдық 
жағдайын ескере отырып, 
берешек қарызын бөліп төлеуіне 
мүмкіндік берген.

С о т  ұ й ғ а р ы м ы м е н 
медиативтік келісім бекітіліп, іс 
бойынша іс жүргізу тоқтатылды. 
Төленген мемлекеттік баж алымы 
талап қоюшыға қайтарылды.

Қызылорда облысының 
мамандандырылған ауданаралық 
экономикалық сотында АПК-нің 
міндеттерін жүзеге асыру мақсатында 
азаматтық іс бойынша тараптар 
адвокаттарының жәрдемдесуімен 
олардың келіссөздер жүргізуі арқылы 
дау партисипативтік рәсім тәртібімен 
реттелді.

Талап қоюшы «А» ШҚның  жауапкер «Т»  ШҚнан 
үшінші тұлға мемлекеттік мекемелерді тарта отырып 

өз бетімен салынған құрылысты бұзып, жер учаскесін 
бөгденің заңсыз иеленуінен қайтару туралы талап 
қоюмен сотқа жүгінді.  

Сот отырысында іс бойынша төрағалық еткен судья 
тараптарға дауды татуласу рәсімдерін жүргізу арқылы 
аяқтау құқықтарын түсіндірген.

Судья дауды партиси пативтік рәсім тәртібімен 
реттеу туралы келісімнің мазмұнын тексеріп, жасалған 
келісімнің шарттары заң талаптарына қайшы кел
мейтінін және басқа тұл ғалардың құқықтары мен  заңды 
мүдделерін бұзбай тынын анықтап, Азаматтық процестік 
кодекстің 177ба бына сәйкес оны бекіту және іс бойынша 
іс жүргізуді тоқтату туралы ұйғарым шығарды.Д

Қызылорда қаласының тұрғыны Майра 
Қуанышбаева (атыжөні өзгертілген) белі 
қатты ауырып «Qmed» емханасының 
дәрігерлеріне жүгінген. Артық салмағы бар 
56 жастағы науқаста бел омыртқасының 
протрузиясы бар. Жергілікті дәрігер оған 
МРТ диагностикалық тексеруден өту 
ұшін жолдама берді. Емханада салмағы 
250 келіге дейінгі адамдар үшін аймақтағы 
жалғыз магниттікрезонанстық томограф 
бар.

Жақында емханаларға тіркелу науқаны 
барысында осы медициналық ұйымға 
тіркелдім. Мен жақын жерде тұрамын. 
Бұл емхананы таңдаған себебім, толық 
адамдарға арналған МРТ және басқа 
диагностикалық, зертханалық қызметтер, 
сондайақ тәжірибелі мамандар бар. Олар 
менің ауруларымды жеңуге көмектеседі 
деп сенемін,  дейді Майра Қуанышбаева.

Көбінесе артық салмағы бар адамдарға 

магниттікрезонанстық томографияны 
жүргізуден бас тартады. Бұл жабдықтың 
салмағының шектеулеріне байланысты  
үстел де, томограф капсуласы да белгілі бір 
өлшемдерге арналған. Барлық томографтар 
120 келіден асатын салмақты көтере 
алмайды, дейді «Qmed» емханасының 
бас дәрігері Шахмарат Оспанов.

Клиниканың магниттікрезонанстық 
томографы салмағы 250 келіге дейінгі 
адамдарға арналған. Диагностикалық 
зерттеу сәулелік жүктемесіз жүргізіледі. 
Біздің емхана мемлекеттікжеке меншік 
серіктестік негізінде жақында ашылды. 
Науқастар ағыны үлкен,  деп атап өтті 
Шахмарат Оспанов.

Жыл басынан бері Қызылорда 
облысында 19 мыңнан астам МРТ қызметі 
көрсетілді. Бұл мақсатқа Әлеуметтік 
медициналық сақтандыру қорынан 679,3 
млн теңге бөлінді.

ҚЫЗЫЛОРДАДА АРТЫҚ 
САЛМАҒЫ БАР АДАМДАРҒА 
АРНАЛҒАН МРТ БАР

Емдеудің маңызды кезеңдерінің бірі 
 медициналық оңалту. Жарақат пен ауыр 
аурулардан кейін адам әдеттегі өмір салтына 
оралып, жоғалған қабілеттерін қалпына 
келтіруі керек. Жыл басынан бері Сырдария 
аудандық ауруханасында 300ден астам ауыл 
тұрғыны медициналық оңалту қызметін 
алды.

Аудан тұрғыны, бірінші топтағы мүгедек 
Абат Жарылқасынов инсульт алды. Кезеңдік 
оңалтудың арқасында жоғалтқан қабілеттерін 
қалпына келтіріп жүр.

«Өткен жылдың қараша айында инсульт 
алдым, денемнің оң жағы жұмыс істемей 
қалды. Облыстық ауруханада ота жасалған 
сон бірден оңалту емін бастадым. Аудандық 
ауруханада оңалтуды жалғастырдым. Емдік 
дене шынықтыру кәсіби нұсқаушыларының, 
логопедтердің, массажистердің арқасында 
біртебірте әдеттегі өмір салтыма оралып 
жатырмын. Мен әлі 60 жасқа толған жоқпын. 
Алда көп жоспарлар бар, бас тартуға 
болмайды. Өзіңмен жұмыс істеу керек!»,  
дейді Абат Жарылқасынов.

Міндетті әлеуметтік медициналық 
сақтандыру жүйесін енгізілгеннен кейін 

оңалту емдеу қызметтері қолжетімді болды, 
дейді емделушілер. Бұған дейін оңалтудан 
өту үшін кезекке тұру керек болатын. Енді 
жоспарлы түрде жергілікті дәрігердің 
жолдамасы бойынша ауруханаға жатқызу 
бюросының порталына тұру жеткілікті.

«Қалпына келтіру емін ақысыз негізде: 
тегін медициналық көмектің кепілдік 
берілген көлемі шеңберінде – негізгі ауруды 
емдеуде, сондайақ туберкулезбен ауыратын 
науқастар үшін. Міндетті әлеуметтік 
медициналық сақтандыру жүйесінде – 
аурулар мен денсаулыққа байланысты 
мәселелердің халықаралық жіктемесі 
бойынша аурулар тізбесіне сәйкес. Аурухана 
бөлімінде оңалтудан өтіп жатқан науқастарға 
арналған 10 төсекорын және паллиативті 
науқастарға арналған 10 төсек  орын бар», 
 деді Сырдария аудандық ауруханасының 
бөлім меңгерушісі Гүлфарида Әбдібекова.

Жыл басынан бері Қызылорда 
облысында 212 мың медициналық оңалту 
қызметі көрсетілді. Бұл мақсатқа Әлеуметтік 
медициналық сақтандыру қорынан 1,7 млрд 
теңге бөлінді.

АУЫЛДЫҚ АУРУХАНАДАҒЫ 
МЕДИЦИНАЛЫҚ ОҢАЛТУ

Қазақстанда 15 қыркүйектен 15 
қарашаға дейін алғашқы медициналық-
санитарлық көмек ұйымдарына еркін 
тіркелу бойынша жыл сайынғы науқан 
өтуде. Қызылорда облысында акцияға 
өңірдің 23 медициналық ұйымы 
қатысуда, оның 9-ы - жеке меншік.

Халықтың жиі қоятын сауалдарына 
Әлеуметтік медициналық сақтандыру 
қорының Қызылорда облысы бойынша 
филиалының директоры Бақыт Исмаханбетов 
жауап берді.

Емханаға тіркелу туралы өтініш қанша 
уақыт ішінде қаралады?

Емханаға тіркелу немесе бекітуден 
дәлелді тұрғыда бас тарту 1 жұмыс күні ішінде 
қаралады.

Не себепті үйге жақын емханаға тіркелу 
маңызды болып саналады?

Медициналық көмек алу үшін үйден 
емхенаға 1520 минутта жаяу жүріп жетуге 
болады. Екіншіден, медициналық көмектің 
үйде көрсетілуіне, соның ішінде дәрігерді 
немесе мобильді бригаданы үйге шақыру 
мүмкіндігіне қол жеткізесіз. Барлық емханалар 
аумақтық қағидат бойынша жұмыс жасайды 
және пациент емхананың қызмет көрсету 

аумағында тұрған жағдайда ғана оған 
медициналық көмек үйде көрсетіледі.

Мен бір мезгілде бірнеше емханаға 
тіркеле аламын ба?

Сіз қай уақытта да тек бір емханаға 
тіркеле аласыз, себебі тіркелу сіздің ЖСН 
жеке нөміріңіз бойынша жүзеге асырылады. 
Қажетті емханаңызға тіркелгеннен кейін, сізді 
бұрынғы емхана автоматты түрде бекітілімнен 
босатады.

Егер мен тіркелу науқаны кезінде өтініш 
бермеген болсам не болады?

Ондай жағдайда сіз өзіңізге бұрын 
қызмет көрсетілген емханада тіркелген болып 
қаласыз.

Тіркелу науқаны кезінде мен басқа 
емханаға тіркелу үшін өтініш бердім, ол жерде 
медициналық көмекті қай уақыттан бастап 
алуыма болады?

2023 жылдың 1 қаңтарынан бастап 
алатын боласыз. Ағымдағы жылдың соңына 
дейін сіз өзіңізге бұрын қызмет көрсетілген 
емханада тіркелген болып қаласыз және 
медициналық көмек алуды сол жерде 
жалғастырасыз.

Қандай жағдайларда емханаға тіркелуден 
бас тартуы мүмкін?

Жалған ақпарат берілген жағдайда, 

пациенттің нақты тұру мекені емхананың 
қызмет көрсету аймағынан тыс жерде 
орналасқандығы анықталған уақытта. 
Сондайақ, жалпы практика дәрігеріне 
тіркелген халықтың саны 1,7 мың адамнан, 
жергілік педиатрға – 0ден 6 жасқа дейінгі 500 
баладан, 0ден 14 жасқа дейінгі 900 баладан 
асып кеткен жағдайда, тіркелушінің заңды 
өкілдігін растайтын құжат болмаған кезде.

Айта кетейік, тіркеу науқанын өткізуге 
жергілікті денсаулық сақтау басқармалары 
жауапты болады. Сондықтан тіркеуге қатысты 
барлық сұрақтар бойынша медициналық 
ұйымдарға немесе өзіңіз тұратын 
облысыңыздың, қалаңыздың Денсаулық 
сақтау басқармасына хабарласуыңыз қажет.

Сондайақ, емхананы таңдау кезінде 
оның Әлеуметтік медициналық сақтандыру 
қорының жеткізушісі болып табылатынына 
немесе табылмайтынына міндетті түрде назар 
аударыңыз. Бұл өте маңызды, өйткені сіз ертең 
МӘМС жүйесінде медициналық көмек алу 
құқығыңызды пайдалана алуыңыз осыған 
тікелей байланысты.

Тіркеуге қолжетімді емханалардың 
тізімімен Қор www.fms.kz сайтында 
«Емхананы таңдау» бөлімінде танысуға 
болатынын ескертеміз.

ЖЫЛ САЙЫНҒЫ ЕМХАНАЛАРҒА ТІРКЕЛУ 
НАУҚАНЫ БАСТАЛДЫ

Қыс мезгілінде тұмауратқан кісілердің көбейіп кететіні белгілі. 
Оның алдын алып, сақтана білген жөн. Тұмау – бұл жіті респираторлық 
вирустық инфекциялар (ЖРВИ) тобына кіретін вирус арқылы туатын жіті 
ауру. Тұмауратқан адамдардың саны артқан сайын, тұмаудың асқынуы 
да өршиді, бұл – заңдылық.

Қыс айларында сырқаттанушылық адамдардың жұмыс орындарында, 
мектептерде, балабақшаларда және қоғамдық көлікте тығыз байланыста 
және өте белсенді болады. Вирустар ауадағы белсенділігін төрт сағатқа 
дейін сақтайды. Олар төмен температураны «жақсы көреді» – плюс 4°С
ге жуық температура (тұрмыстық тоңазытқыштағы жағдай) оңтайлы 
болып табылады. Яғни осы температура кезінде вирус ұзақ сақталады. 
Сілекей мен қақырық тамшыларында болатын тұмау вирусы, осы 
тамшылар төсекорында, жұмыс үстелінде және тағы басқа жайларда 
кепкен соң және оларға сіңгеннен кейін екі аптаға жуық, ал бөлме 
шаңында бес аптаға дейін белсенділігін жоғалтпайды!

Бөлмелерді жиі желдетіп тұруды ұмытпаған жөн. Жоғарғы тыныс 
жолдарына түскен кезде вирус жасушалардың қабықшаларын зақымдап, 
оның ішіне кіреді. Жасушалардың ішінде вирус тез көбейеді. Олар 
жоғарғы тыныс алу жолдарынан шыққаннан кейін жасушалар бұзылады. 
Тұмаудың алғашқы симптомдары – мұрынның бітелуі және тамақтың 
жыбырлауы осыған байланысты. Жасушалардан шыққаннан кейін кейбір 
вирустар қанға өтеді және қанмен бірге ары қарай бүкіл организмге 
таралады. Және де қан тамырларын және ішкі органдарды зақымдайды. 
Қан тамырларының өзгерістері өкпеде және мида байқалады. Тұмау 
вирусы адам ағзасының иммунитетін төмендетеді. Инкубациялық кезең 
бірнеше сағаттан бастап 23 күнге дейін созылады.

Тұмаудың жеңіл түрімен ауыру ұзақтығы – бір апта. Дене қызуының 
40 градусқа дейін көтерілуі, қалтырау, әлсіздік, көз қарығу, буынның және 
бұлшық еттің, бастың және тамақтың ауруы, жөтелу, мұрынның бітелуі 
аурудың негізгі белгілері болып табылады. Тұмаудың асқынуларына 
құлақ, тамақ, мұрын аурулары, жүйке жүйесіне байланысты асқынулар, 
сондайақ, созылмалы аурулардың: жүрекқантамырлық, өкпе, 
бронх тарапынан, қант диабеті және эндокриндік жүйенің басқа да 
ауруларының өршуі жатады. 2 жасқа дейінгі балаларда, созылмалы 
аурулары бар және жасы үлкен адамдарда тұмау ауыр түрде өтеді. 
Сондайақ, ерекше қауіптілік тобына жүкті әйелдер де жатады. ЖРВИ 
және тұмау жүкті әйелдердің иммунды жүйесін де, эндокриндік жүйесін 
де бұзуы мүмкін. Мұндай жағдайда жүкті әйелдерде әлсіздік пайда 
болып, ұйқысы бұзылады және созылмалы аурулары өршиді. Жүкті 
әйелдердің тұмаумен ауруы жүктіліктің 12аптасына дейін, яғни ұрықтың 
органдары мен тіндері қалыптасатын кезде өте қауіпті. Балалар мен 
жүкті әйелдерді емдеу тек дәрігердің тағайындауы бойынша және 
дәрігердің бақылауымен жүргізілуі керек. Тұмаудың алғашқы белгілері 
байқалған соң, дәрігерді үйге шақырған жөн. Кез келген аурудың 
алдын алған дұрыс. Дүниежүзілік денсаулық сақтау ұйымы (ДДҰ) 
сырқаттанушылықты, асқынуларды және өлімжітімді айтарлықтай 
азайтатын, халықты тұмаудан қорғайтын тиімді ісшара ретінде тұмауға 
қарсы вакцинациялауды ұсынды. Тұмауға қарсы егілгендерде инфекция 
жеңіл өтеді, асқынулар мен өлімжітім жиілігі азаяды. 

   Тұмаудан сақтану үшін онымен сырқаттанушылар көбейген кезде 
халық көп жиналған орындарда болмауға, салқын тигізіп алмауға тырысу 
қажет және ауа райына сәйкес киіну керек. Сол сияқты, таза ауада 
серуендер алдында немесе көшеге шығар кезде мұрныңызға оксалин 
майын жағып алсаңыз, тұмау немесе басқа ЖРВИ вирустарының тыныс 
жолдарына енуі күрт төмендейді.

Эльмира ЖАЛҒАСБАЙ,
Қазалы ауданаралық 
аурухана лаборанты 

ТҰМАУДАН САҚТАНУДЫҢ 
БЕЛГІЛЕРІ 

САЛАУАТТЫ  ӨМІР САЛТЫН 
ҰСТАНУ – ДЕНСАУЛЫҚ КЕПІЛІ 
Салауатты өмір салтына денешынықтыру, спорт, дене тәрбиесі, туризм, халықаралық 

туризм, табиғатқа серуен, таза ауада жүру жатады. Кешкі тамақтан соң, таза ауада бірекі 
сағат серуен құрып, ұйықтаудың да пайдасы зор. Ұйқы 78 сағаттан кем болмауы тиіс. Әр 
адам жыл сайын бір рет еңбек демалысын тиімді пайдаланғаны жөн. Тамақты жаңадан 
дайындап ішкен дұрыс. Алланың табиғатты адам үшін жаратқанын және парыз еткенін, 
тіршілігінде қажетіне дұрыс пайдалануды, денсаулығына зиян келмейтіндей жағдайда 
болуын қадағалауды салауатты өмір салты деп ұғамыз.

Арақтың орнына қымыз бен қымыран ішіп, темекі тартпай таза ауада серуендеуді 
әдет қылған жанның денсаулығы айтарлықтай жақсы болатыны белгілі. Әсіресе жас буын 
жастық жалынды бұндай теріс әдетке емес, уақытын мәдени көпшілік орындарда өткізгенді 
әдетке айналдырғаны дұрыс. Еңбек адамды тәрбиелейді. Сондықтан аянбай денеге 
күш түсіретін жұмыс істеу де денсаулыққа пайдасын тигізбей қоймайды. Жалқаулыққа 
салынудың соңы жақсылыққа апармайтынын есте ұстаған жөн.

Біз табиғаттың, қоршаған ортаның ластануына жол бермеуіміз керек. Өзіңізді қандай 
көрсеңіз, өзгелерді де солай бағалаңыз. Адамдар бірбірімен дос, бауырлас, сыйлас, 
рақымды, мейірімді болса, нұр үстіне нұр жауады. Әрқашан жаман ойдан аулақ болыңыз. 
Адам өзін өзгеден кем сезінуі, денсаулығының нашар екендігін ойлап қамығуы, көз 
алдына өлім қорқынышын елестетуі ойды бұзады. Халық денсаулығы тек медицина 
қызметкерлерінің кәсіби тірлігі ғана емес, бүкіл қоғамның тұтас денсаулықты сақтауға 
және нығайтуға арналған үйлескен ісқимыл әрекеттерінің жемісі екенін баршамыз ұғынуға 
тиіспіз. Қоршаған ортаны қорғай отырып, таза су ішіп, дұрыс тамақтанып, иманды және 
салауатты өмір салтын тұрақты қалыптастырсақ, болашағымыз жарқын болмақ.

Эльмира ЖАЛҒАСБАЙ,
Қазалы ауданаралық аурухана лаборанты 

Қауіпті өндірістік объектілер үшін, 
оның ішінде құрылыс алаңдарындағы 
құрылыс крандарының өнеркәсіптік 
қауіпсіздігін қамтамасыз ету 
«Азаматтық қорғау туралы» 2014 
жылғы 11 сәуірдегі Қазақстан 
Республикасы Заңына, Қазақстан 
Республикасы Инвестициялар және 
даму министірінің 2014 жылғы  30 
желтоқсандағы №359 бұйрығымен 
бекітілген «Жүк көтергіш 
механизмдерді пайдалану кезінде 
өнеркәсіптік қауіпсіздікті қамтамасыз 
ету» қағидаларына  және басқада 
нормативтік құқықтық актілерге 
сәйкес жүзеге асырылады.

Өнеркәсіптік қауіпсіздік – физикалық 
және заңды тұлғалардың, қоршаған 
ортаның қауіпті өндірістік факторлардың 
зиянды әсерінен қорғалу жайкүйі болып 
табылады. Өнеркәсіптік қауіпсіздіктің 
негізгі мақсаты – қауіпті объектілердегі 
апаттардың салдарларын болдырмау 
және азайту. Осы мақсатқа қолжеткізуге 
белгіленген талаптарға сәйкес келетін білікті 
мамандардың болуы да ықпал етеді. Қауіпті 

өндірістік объектіні сараптаудан өткізу және 
қауіпті өндірістік объектінің қауіпсіздігін 
декларациялау өнеркәсіптік қауіпсіздікті 
қамтамасыз ету жолдарының бірі болып 
табылады. Өнеркәсіптік қауіпсіздік 
сараптамасы объектінің белгіленген 
нормалар мен талаптарға сәйкестігін тексеру 
және растау үшін жүргізіледі. Пайдаланған 
кезде қауіпті өндірістік объектілердің 
тұрғындарға, қоршаған ортаға зиянды 
әсерету мүмкіндігі бар қауіпті өндірістік 
объектілер міндетті декларациялауға 
жатады.

Өнеркәсіптік қауіпсіздікті басқару 
жүйесі – басқарушылық шешімдердің, 
нормалар мен рәсімдердің құрылымданған 
жиынтығы, солар арқылы тәуекелдерді 
болдырмау және өнеркәсіптік қауіпсіздік 
талаптарын сақтау қызметі жүзеге 
асырылып, дамиды. Өнеркәсіптік 
қауіпсіздікті басқару жүйесі қауіпсіздіктің 
техникалық және ұйымдық қамтамасыз 
етілуін қамтиды және функционалдық 
деңгейде нақты жағдайларда жұмыстарды 
қауіпсіз жүргізу талаптары сақталғанда 
құралжабдықтың қауіпсіз пайдаланылуын 
ұйымдастыруды қамтамасыз етеді. 

Өнеркәсіптік қауіпсіздік талаптарының 
сақталуына тұрақты өндірістік бақылау 
жүргізу қауіпті өндірістік объектілері бар 
әрбір ұйымның негізгі бағыты. Қауіпті 
өндірістік объектілердегі өнеркәсіптік 
қауіпсіздік талаптарын қамтамасыз 
ету, сондайақ жұмыстардың қауіпсіз 
жүргізілуіне әсер ететін жағдайларды 
және бұзушылық себептерін айқындау 
өнеркәсіптік қауіпсіздік саласындағы 
өндірістік бақылау міндеттері болып 
табылады.

Қазіргі уақытта өнеркәсіптік қауіпсіздік 
саласындағы құрылыс алаңдарында 
құрылыс крандарының құлауына 
байланысты оқиғалар жиі орын алуда. 
Орын алып отырған авариялар құрылыс 
алаңдарында крандармен жұмыс істеу 
барысында, яғни құрылыс барысына 
қажет ететін материалдарды тиептүсіру 
кезінде крандардың құлауы салдарынан 
орын алған. Бұл дегеніміз жұмыс істеу 
барысында өнеркәсіптік қауіпсіздік 
талаптарын сақтамау, қауіпті техникалық 
құрылғылардың моральдық және физикалық 
тозуы, жүк көтергіш мехенизмдермен жұмыс 
істейтін персоналдардың теориялық және 

практикалық білімдерінің жетілдірілмеуінен 
және басшылық тарапынан бақылаудың 
болмауы,  жұмыстардың дұрыс 
ұйымдастырылмауынан туындайтын 
мәселелер болып табылады.

Осыған байланысты қауіпті 
техникалық құрылғылардың, яғни жүк 
көтергіш мехенизмдердің иелері және 
жүк көтергіш механизмдерді жалға алып 
пайдаланушы ұйымдардың басшылары 
құрылыс алаңдарында және басқада 
өндіріс алаңдарында өнеркәсіптік 
қауіпсіздік талаптарын сақтау бойынша 
ҚР «Азаматтық қоғау туралы» Заңын, 
«Жүк көтергіш механизмдерді пайдалану 
кезінде өнеркәсіптік қауіпсіздікті 
қамтамасыз ету қағидаларын» және 
т.б. қолданыстағы заңдылықтарды 
басшылыққа ала отырып, мынадай іс
шараларды тұрақты түрде жүзеге асырып 
отыру қажет: құрылыс алаңдарындағы 
жүк көтергіш механизмдердің техникалық 
жағдайына бақылауды күшейту; 
құрылыс объектілеріндегі жүк көтергіш 
механизмдерге тұрақты түрде мониторинг 
жүргізу; құрылыс алаңдарындағы жүк 
көтергіш механизмдердің нормативтік 

қызмет ету мерзімінің өтуіне байланысты 
экспертиза жүргізуді қатаң бақылауға алу; 
жүк көтергіш механизмдермен жұмыс 
істейтін персоналдардың практикалық 
және теориялық білімдерін үнемі жетілдіріп 
отыру; ұйымдағы қауіпті өндірістік 
нысандардағы технологиялық тоқтап 
қалуды, апаттық жағдайдың алдын алу, 
хабарлау, жұмысын үйлестіру сонымен 
қатар болған апатты жағдайлардың залалын 
жою; ұйым еңбеккерлерінің өнеркәсіптік 
қауіпсіздік жүйесі бойынша дайындығын 
ұйымдастыру, тексеру, аттестаттаудан 
өткізуді ұйымдастыру; технологиялық 
тәртіпті сақтауды үнемі бақылауда ұстау 
және т.б.

Осы аталған талаптарды өндірістік 
қауіпсіздік объектілері бар кез  келген ұйым 
уақытылы орындап, бақылауда ұстап отырса 
кезкелген уақытта оқыс оқиғалар мен 
авариялардың алдын алуға, сонымен қатар 
ең біріншіден адам өмірін сақтап қалуға зор 
ықпалын тигізген болар еді.

А.Д.АКИМНИЯЗОВ, 
ҚР ТЖМ ӨҚК Қызылорда облысы 

бойынша Департаментінің бас маманы

ӨНЕРКӘСІПТІК ҚАУІПСІЗДІК ТАЛАПТАРЫН САҚТАУ -  БАСТЫ МІНДЕТ

ХАБАРЛАНДЫРУ
15.11.2022 жылы, сағат 11:00де Қызылорда облысы, 

Жаңақорған ауданы Шалқия, а/о қарасты Құттықожа ауылы 
Әбен Жармұхамедов көшесі 25 үйде орналасқан орта мектептің 
актовый залында «AZANAT» ЖШСнің Қызылорда облысында 
2022 жылғы 18 шілдедегі № 1779 EL лицензиялық аумақ шегінде 8 
блок: L42136(10г5в19,20,24,25), L42136(10г5г16,17,21,22) 
Қызылорда облысында іздеубағалау жұмыс жобасын жүргізу 
жоспары жобасы бойынша қоғамдық тыңдау өткізеді.

Онлайн конференцияға сілтеме:https://us04web.zoom.us/
meeting/77175331369

Идентификатор конференции: 237 151 8217 Код доступа: 
125865

Белгіленіп отырған қызметтің бастамашысы: 
«AZANAT»ЖШС Байланыс: тел. 8 /700/5150077. Email: 
azanat@internet.ru Әзірлеуші: ТОО «ЦЕНТР ЭКОЛОГИЧЕСКОГО 
СОПРОВОЖДЕНИЕ И ЭКСПЕРТИЗЫ» Шымкент қаласы, 
Желтоқсан көш., 20 «Б».Байланыс тел: +7 (7252) 232982; +7 
(700) 4232982. Email: ecocentre2018@mail.ru

Қоғамдық тыңдауларға шығарылатын материалдармен сілтеме 
бойынша танысуға болады: https://ecoportal.kz  және Қызылорда 
облысының Табиғи ресурстар және табиғат пайдалануды реттеу 
басқармасы ММ.сайтында ұсынылады. Мекенжайы: Қызылорда 
қ., Бейбарыс Султан, ксі № 1. Email:https://www.gov.kz/memleket/
entities/kyzylordatabigat сайтында танысуға болады.Ескертулер 
мен ұсыныстар Бірыңғай экологиялық порталда «Жарияланған 
тыңдаулар» және prirodab@mail.ru   айдарымен қабылданады

Жоба құжаттары бойынша қосымша ақпаратты: Шымкент 
қаласы, Абай ауд.,Лесов көш.84 үй және  +7 /777/ 094 
2082,+7/700/515 0077 телефондары бойынша алуға болады.

ОБЪЯВЛЕНИЕ
15.11.2022 года в 11:00 часов в актовом зале средней школы 

по ул. А. Жармухамедов 25 в селе Құттықожа Жанакорганского 
района Кызылординской области  ТОО «AZANAT» проводит 
общественные слушания по проекту плана проведения поисково
оценочных работ в пределах лицензионной территории 8 блок: 
L42136(10г5в19,20,24,25), L42136(10г5г16,17,21,22) 
от 18 июля 2022 года № 1779 EL в Кызылординской области.

Ссылка на онлайн конференцию:https://us04web.zoom.us/
meeting/77175331369

Идентификатор конференции: 237 151 8217 Код доступа: 
125865

Инициатор намечаемой деятельности: ТОО 
«AZANAT». Email: Тел:8 /725/ 2450161; +7 /775/ 193 0246. 
Разработчик: ТОО «ТОО «ЦЕНТР ЭКОЛОГИЧЕСКОГО 
СОПРОВОЖДЕНИЕ И ЭКСПЕРТИЗЫ» г.Шымкент, район 
Абайский, ул. Желтоксан, дом 20 «Б». Еmail: ecocentre2018@
mail.ru  Тел:+7 (7252) 232982; +7 (700) 4232982

С пакетом проектной документации можно ознакомиться 
на Едином экологическом портале https://ecoportal.kz, а также 
сайтеГУ Управление природных ресурсов и регулирования 
природопользования Кызылординской области. Адрес: г. 
Қызылорда, ул. Бейбарыс Султан, №1. Emailhttps://www.gov.
kz/memleket/entities/kyzylordatabigat Замечания и предложения 
принимаются на Едином экологическом портале в рубрике 
«Опубликованные слушания» и prirodab@mail.ru

С дополнительной информацией по материалам проекта 
можно ознакомиться по адресу и номерам: г. Шымкент, район 
Абайский, мкр, улица Лесова, дом 84 и по телефону +7 /777/ 
094 2082, +7/700/51500 77.  


